
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES/-00150 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Zer neurri zehatz proposatuko duzu aniztasunaren arreta bermatzeko?
Aniztasunari erantzun egokia emateko, dauden giza baliabideak optimizatu egin behar dira. Atal honetan, garrantzitsua da honako hauek aipatzea: baliabide arruntak, ikastetxeek haur hezkuntzan zein lehen eta bigarren hezkuntzan jartzen dituzten laguntza-baliabideak eta, azkenik, hezkuntza laguntzeko berariazko baliabideak.  Ikastetxeak egiten duen antolaketa pedagogikoak dauzkan baliabide horiek guztiak banatzen ditu, aniztasunari erantzun bat emateko. Horrenbestez, giza baliabideen optimizazioaz hitz egiten da; eta hitz egiten da, halaber, aniztasunerako arreta emateko bideratzen diren giza baliabideen zuzkidurak berrikusteko beharraz. Bada, baliabideen banaketa horrek, ikasleen banaketa-datuei erreparatuta, ekitatiboa izan beharko du. 
Horretarako guztirako, datozen urteetan, Aniztasunerako Arretaren Plan Estrategikoaren zirriborroak aipatzen duen bezala, besteak beste honako helburu hauek lortzeko lan eginen dugu:
· Aniztasunaren arretarako baliabide pertsonalak modu ekitatiboan banatzea.
· Aniztasunaren arretarako baliabideen zuzkidura egokitzeko hasi den prozesuarekin jarraitzea, urtero hezkuntzako Ikuskapen Zerbitzuak aurrera eramaten duen plantillen aurreikuspen- eta prestatze-prozesuaren barruan.
· Aniztasunaren arretarako baliabideak optimizatzea. 
· Erantzuna optimizatzea ikasleen oinarrizko gaitasunen garapenean zentratuta dauden irakaskuntza-jardunbideak sustatuz. 
· Ikastetxeetan egiten den esku-hartzea osatzea ingurunean lan egiten duten beste profesional batzuen esku-hartzeekin.
· Hezkuntza erkidegoko eragile guztien eskola barne-hartzaileari buruzko prestakuntza bultzatzea.
· Ikaste­txeko kultura partekatu baten kohesioa eta sorrera bul­tza­tzea hezkuntza erkidegoko kide guztien artean.
Zer neurri zehatz hartuko duzu arreta hobea emateko ikasle etorkin eta eskolatze berantiarreko ikasle asko dituzten ikastetxeei?
Gure gizartean eman diren aldaketa sozialak eta hezkuntza premia bereziak dituzten ikasleen matrikulazioan izan diren desorekak direla eta, beharrezko gertatzen da ikasleen banaketa zuzenago baterantz aurrera eginen duten neurriak jasotzea. Gainera, neurriak jarri beharko dira hezkuntza premia bereziak dituzten ikasleen ehuneko handia matrikulatzen duten ikastetxe jakin batzuen errealitateari begira, beren hezkuntza proiektuak hobetzen lagunduko duten neurriak ezartze aldera. 
Horretarako guztirako, datozen urteetan zehar, Aniztasunerako Arretaren Plan Estrategikoaren zirriborroak aipatzen duen bezala, besteak beste honako helburu hauek lortzeko lan eginen dugu:
· Hezkuntza premia bereziak dituzten ikasleak funts publikoekin ordaindutako ikastetxe guztietan eskolatzeko lan egitea.
· Eskualdeko eskolatze-batzordeen figura indartzea, ikasleak birbanatzeari buruz hartzen diren erabakiei koherentzia emateko.
· Eskola-bazterketako arriskua duten ikasleak dauzkaten ikastetxeetan proiektu barne-hartzaileak gara daitezen bultzatzeko aparteko neurriak diseinatu eta aplikatzea.
LHn eskola-orientaziora bideratutako orduen kopurua handituko al duzu, Parlamentu honek UPNren ekimenez eskatu zuen bezala?
28 ordutan handitu da Nafarroako lanbide heziketako ikastetxe guztietarako zuzkidura.
	Herria
	Ikastetxea
	Bertakoa
	Ses16/17
	Ses17/18
	Aldea

	Altsasu
	Sakana LH IIPa
	Euskara
	10
	9
	-1

	Burlata
	Irunberriko LH BHIa
	Gaztelania
	24
	24
	0

	Elizondo
	Elizondo IIa
	Euskara
	9
	9
	0

	Lizarra
	Lizarrako IIPa
	Gaztelania
	17
	18
	1

	Uharte
	Uharteko BHIa
	Gaztelania
	27
	30
	3

	Irunberri
	Irunberriko BHIa
	Gaztelania
	10
	10
	0

	Iruña
	“Agroforestal” IIa
	Gaztelania
	13
	16
	3

	Iruña
	Hezitzaile Eskola IIa
	Euskara
	10
	12
	2

	Iruña
	Nafarroako Osasuneko Lanbide Eskola Teknikoa IIa
	Gaztelania
	12
	16
	4

	Iruña
	María Ana Sanz IIa
	Gaztelania
	20
	26
	6

	Iruña
	San Juan- Donibane IIa 
	Gaztelania
	10
	14
	4

	Iruña
	Donapea IIPa 
	Gaztelania
	20
	23
	3

	Iruña
	Donapea IIPa
	Euskara
	10
	5
	-5

	Iruña
	Virgen del Camino IIPa
	Gaztelania
	24
	24
	0

	Iruña
	Iruñeko Arte Eskola
	Gaztelania
	13
	16
	3

	Tafalla
	Tafalla IIPa
	Gaztelania
	17
	17
	0

	Tutera
	Tutera IIPa
	Gaztelania
	35
	40
	5

	
	
	
	
	28 ordu gehiago


LHri dagokionez, Erriberan noiz handituko duzu modu egokian erdi eta goi mailako graduen eskaintza, Parlamentu honek eskatu zuen bezala?
Hezkuntza Departamentua behar den bestean handitzen ari da oinarrizko lanbide heziketako zikloen, lanbide heziketa bereziko zikloen eta erdi mailako eta goi mailako zikloen eskaintza. 2017-2018 ikasturterako, eskaintzaren honako handitze hau egin da Erriberan:
· “Merkataritzako Zerbitzu Orokorretako Laguntzailea" Lanbide Heziketa Bereziko ziklo bat Tuterako “ETI” IIPan. 
· - “Ile-apainketa eta Estetika” Oinarrizko Lanbide Heziketako ziklo bat Tuterako “ETI” IIPan. 
· - “Eraikinen Erreforma eta Mantentzea” Oinarrizko Lanbide Heziketako ziklo bat Alesbesko"Fundación Laboral de la Construcción” LHIPan. 
· - “Sukaldaritza eta Jatetxeak” Oinarrizko Lanbide Heziketako ziklo bat Tuterako “El Castillo” lantegi eskolan. 
· - “Produktu Grafiko Interaktiborako Laguntzailea” erdi mailako ziklo bat Corellako Arte eta Diseinuko Goi Eskolan. 
· - “Garraioa eta Logistika” goi mailako heziketa ziklo bat Tuterako “ETI” IIPan.
Hezkuntza Departamentuak behin baino gehiagotan informatu duen bezala, zikloen eskaintzan egin beharreko aldaketak Lanbide Heziketaren Plan Estrategikotik sortzen diren jarduketa-ildoetatik eratorriko dira.
Eta Erriberari dagokionez, noiz eginen da lankidetza-hitzarmen bat Tuterako Udalarekin Fernando Remacha kontserbatorioa finantzatzeko?
Nafarroako Gobernuko Hezkuntza Departamentuak, Nafarroako 2017rako Aurrekontu Orokorrak prestatzeko prozesuaren hasieratik bertatik, erakutsi izan du Tuterako “Fernando Remacha” Kontserbatorio Profesionala finantzatzeko borondatea; hau da, galderan aipatzen dena baino dezente lehenagotik. Hala eta guztiz ere, Tuterako Udalak emandako datuek —udal horretako zinegotzia da parlamentari interesduna, eta, beraz, egoera bertatik bertara ezagutzen du— ez dute denboran iraunkortasunik izan. Adibide gisa esan dezagun Tuterako alkateak, Hezkuntza Departamentuan maiatzaren 4an izandako bilera batean, adierazi zuela ikasleen matrikularen bitartez izandako diru-sarrerak 2016ko txosten ekonomikoan ageri zirenez beste batzuk zirela. Egoera hori izanik, Nafarroako Gobernuak finantzaketarako borondatea badu, baina ez dakigu zein den, zehatz, Kontserbatorioaren kostua. Horrenbestez, Tuterako Udalak behin betiko datuak emateko zain gaude.
Iruñean, 2017ko ekainaren 13an.
Hezkuntza Departamentuko kontseilaria eta Gobernuko eleduna: María Solana Arana

